
2023/SUBDIREC/000038

Certificación do acordo

Raimundo  González  Carballo,  Concelleiro  Secretario  da  Xunta  de  Goberno  Local  do  Concello  de
Pontevedra.

Certifico: que a Xunta de Goberno Local do Concello de Pontevedra, na sesión Ordinaria que tivo lugar o
día 16.05.2024, adoptou, entre outros, o seguinte acordo:

G.-  CONVENIO  DE  COLABORACIÓN  ENTRE  O  CONCELLO  DE  PONTEVEDRA  E  PONTEVEDRA
CLUB DE FÚTBOL SAD PARA A MELLORA DO PAVIMENTO DEPORTIVO DO CAMPO DE FÚTBOL
DE PASARÓN. 2023/SUBDIREC/000038.

Examinado o expediente tramitado para conceder a subvención directa que se sinala no asunto, resultan
acreditados os seguintes: 

I. ANTECEDENTES DE FEITO

1. O Pontevedra Club de Fútbol SAD (A36029577) presentou a través da sede electrónica do Concello, un
escrito con número de rexistro  2023046631, no que solicita unha axuda económica para  para apoiar a
mellora do pavimento deportivo do Estadio Municipal de Pasarón.

2.  Á  vista  da  solicitude  que  formula  a  entidade  interesada,  a  Concelleira  da  área  de  promoción  da
igualdade, do benestar, da saúde e da economía emite unha memoria xustificativa na que dispón, entre
outros extremos, o inicio do expediente de outorgamento da subvención solicitada.

3. Consta no expediente informe da Asesoría Xurídica Municipal de data 18.12.2023.

4.- Incorpórase ao expediente informe da Dirección Xeral da área de Urbanismo e Servizos Xerais coa fin
de poder continuar coa tramitación do procedemento (CSV: QIY601P5K5WD12W8).

5.- Con data 22.04.24 incorpórase ao expediente nova proposta de convenio colaboración regulador da
subvención (CSVG92GS6NTJZH9GC9F ) no que se incorporan as modificacións propostas no informe da
Asesoría xurídica. 

6.-  A  Intervención  Xeral,  con  data  15.05.2024,  emitiu  informe  de  fiscalización  previa  limitada  de
conformidade co disposto no artigo 214 do Real decreto lexislativo 2/2004, de 5 de marzo que aproba o
texto refundido da lei reguladora das facendas locais (TRLRFL), así como no artigo 58 do Regulamento
orgánico do goberno e da administración do Concello de Pontevedra, e Real Decreto 424/2017, de 28 de
abril, polo que se regula o réxime xurídico do control interno nas entidades do Sector Público Local.

7.-  A dirección do servizo de deportes emite informe proposta para aprobación da subvención con data
16.05.2024 (CSV: AAUVVDRVSK1HD6OZ).

II. CONSIDERACIÓNS XURÍDICAS

1.- O artigo 25.1 da Lei  7/1985, de 2 de abril,  reguladora das bases de réxime local establece que o
municipio,  exercerá  en  todo  caso  competencias  propias,  nos  termos  da  lexislación  do  Estado  e  das
Comunidades Autónomas, na materia obxecto da subvención, o que xustifica a utilidade pública e interese
social na concesión da axuda.

2.- O artigo 3 da Ordenanza xeral de subvencións do Concello de Pontevedra dispón que son subvencións

as disposicións  dinerarias  realizadas polo  concello  para  o  desenvolvemento  de  proxectos,  accións  ou
condutas que teñan por obxecto o fomento dunha actividade de titularidade pública ou interese social ou de
promoción dunha finalidade pública.

3.- O artigo 22.2 da Lei 38/2003, xeral de subvencións, establece que poderán concederse subvencións de
forma directa cando estas estivesen previstas nominativamente nos orzamentos dos entes públicos.

4.-  O Pontevedra CF SA acredita no expediente que está ao corrente no cumprimento das súas obrigas
coa Facenda Municipal, coa ATRIGA, coa AEAT, e coa TXSS, e figura no expediente a documentación
xustificativa destes extremos. Ademais, segundo os datos dos que dispón o Servizo a entidade no se atopa
incursa en ningunha das circunstancias establecidas no  artigo 13.2. da LXS, e cumpre coas bases que
regulan este procedemento, co Regulamento Municipal de Subvencións e coa a Lei Xeral de Subvencións.

5.-  A relevancia das actuacións de mellora do pavimento deportivo da instalación sinalada, así como as
anteditas razóns de promoción do deporte, da difusión da imaxe da cidade e o beneficio económico que
supón  para  o  sector  hostaleiro  e  turístico  de  Pontevedra,  xustifican  a  excepcionalidade  esixida  pola
Ordenanza de subvencións do Concello en canto á porcentaxe da subvención a outorgar, propoñéndose
que esta poida alcanzar ata o 100% do custe das actuacións, atendendo ao especial interese público e/ou
social.

6.- A  competencia  para  a  aprobación  do  expediente  corresponde  a  Xunta  de  Goberno  Local  de
conformidade co disposto no artigo 36.3 da OXS. 

Pola súa banda, a sinatura do convenio corresponderá ao Alcalde, ao abeiro do artigo 124.1 e 4.ñ) da Lei
7/1985, que lle atribúe a máxima representación do municipio e a chamada competencia residual.

Á vista da fundamentación xurídica exposta, a Xunta de Goberno Local, por unanimidade, acorda:

Primeiro: Aprobar a concesión da subvención directa á entidade Pontevedra CF SAD  NIF A36029577, por
importe de 75.000,00 € con motivo da mellora do pavimento deportivo do Campo de Fútbol de Pasarón, nos
termos previstos na memoria da Concellaría da área de promoción da igualdade, do benestar, da saúde e
da economía e no convenio regulador da axuda.

A  achega  económica  financiará  como  máximo  o  100%  do  importe  do  gasto  total  do  programa
subvencionado,  co  límite  de  75.000,00  €,  en  base  ás  especiais  razóns  de  interese  público  e  social
motivadas no expediente.

Segundo: Aprobar o gasto polo importe que corresponda con cargo á aplicación orzamentaria e operación
do exercicio vixente que se indica: 

 Aplicación Operación  nº Importe

05.3420.770.00 12024000019810 75.000,00 €

Total 75.000,00 €

Terceiro:  Aprobar o texto  do  convenio  regulador  da  subvención  que  se  incorpora  ao  expediente,
redactado por este servizo xestor con CSV: G92GS6NTJZH9GC9F.

E  para  que  conste,  coa  salvidade  á  que  se  refire  o  artigo  206  do  Regulamento  de  Organización,

Funcionamento e Réxime Xurídico das Entidades Locais, expido a presente certificación de orde e co visto
e prace da Alcaldía na data que consta na sinatura electrónica.

